
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ՆՈՅԵՄԲԵՐԻ 10-Ի N 1711-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ (ԱՅՍՈՒՀԵՏ՝ ՆԱԽԱԳԻԾ) ՎԵՐԱԲԵՐՅԱԼ

    1․ Ընթացիկ իրավիճակը և իրավական ակտի ընդունման անհրաժեշտությունը․
    2022 թվականի դեկտեմբերի 16-ի «Կառավարության կառուցվածքի և գործունեության մասին» օրենքում․ փոփոխություններ և լրացում․կատարելու մասին» ՀՕ-457-Ն օրենքի 2-րդ հոդվածի 1–ին մասի համաձայն՝ Հայաստանի Հանրապետությունում ապաստան ստացած փախստականների, տեղահանվածների, երկարաժամկետ միգրանտների և հարկադիր վերադարձող Հայաստանի Հանրապետության քաղաքացիների ինտեգրման կամ վերաինտեգրման գործառույթը փոխանցվում է Աշխատանքի և սոցիալական հարցերի նախարարությանը (այսուհետ՝ Նախարարություն)։
    Վերոնշյալ փոփոխությամբ պայմանավորված անհրաժեշտություն է առաջացել փոփոխություններ կատարել Հայաստանի Հանրապետության կառավարության 2022 թվականի նոյեմբերի 10-ի «Հայաստանի Հանրապետությունում փախստական ճանաչված անձանց բնակարանային ապահովության ծրագիրը հաստատելու մասին» N 1711-Ն որոշման (այսուհետ՝ Որոշում) մեջ։
    Միևնույն ժամանակ, 2022 թվականի դեկտեմբերի 16-ի «Պետական կառավարման համակարգի մարմինների մասին» օրենքում փոփոխություններ և լրացում կատարելու մասին» ՀՕ-458-Ն օրենքի 2-րդ հոդվածի և 3-րդ հոդվածի 2-րդ մասի համաձայն՝ Միգրացիոն ծառայությունը օրենքի ուժով անվանափոխվել է Միգրացիայի և քաղաքացիության ծառայության: Կառավարության 2023 թվականի հունվարի 5-ի «Հայաստանի Հանրապետության կառավարության 2018 թվականի մայիսի 22-ի N 580-Ա որոշման մեջ փոփոխություններ և լրացում կատարելու մասին» N 17-Ա որոշման համաձայն՝ Միգրացիայի և քաղաքացիության ծառայությունը սահմանվել է Ներքին գործերի նախարարությանը ենթակա մարմին: 
    Քանի որ ներկայացվող նախագծով առաջարկվում է, որպեսզի Որոշմամբ սահմանված կարգը ուժի մեջ մտնի Հայաստանի Հանրապետության ներքին գործերի նախարարության Միգրացիայի և քաղաքացիության ծառայության քաղաքացիական ծառայության պաշտոններում նշանակման վերջին օրվան հաջորդող աշխատանքային օրը, ծրագրի իրականացնող մարմինը  մինչ այդ ժամկետը լինելու է Միգրացիայի և քաղաքացիության ծառայությունը, անհրաժեշտ է նաև ապահովել վերոնշյալ դրույթներով  պայմանավորված փոփոխությունները։ 
    2․ Կարգավորման նպատակը և բնույթը.
    Ապահովել 2022 թվականի դեկտեմբերի 16-ի «Կառավարության կառուցվածքի և գործունեության մասին» օրենքում․փոփոխություններ․ և լրացում կատարելու մասին» ՀՕ-457-Ն օրենքի 2-րդ հոդվածի 1–ին մասով, 2022 թվականի դեկտեմբերի 16-ի «Պետական կառավարման համակարգի մարմինների մասին» օրենքում փոփոխություններ և լրացում կատարելու մասին» ՀՕ-458-Ն օրենքի 2-րդ հոդվածով և 3-րդ հոդվածի 2-րդ մասով, ինչպես նաև  Կառավարության 2023 թվականի հունվարի 5-ի «Հայաստանի Հանրապետության կառավարության 2018 թվականի մայիսի 22-ի N 580-Ա որոշման մեջ փոփոխություններ և լրացում կատարելու մասին» N 17-Ա որոշմամբ նախատեսված կարգավորումները։ 
    Ելնելով վերոգրյալից՝ Որոշման մեջ կատարվել է համապատասխան փոփոխությունները։
    Նախագծի ընդունմամբ այլ իրավական ակտերում փոփոխություններ և լրացումներ կատարեու անհրաժեշտություն չի առաջանա։
    3. Ակնկալվող արդյունքը․
    Նախագծի ընդունման դեպքում կապահովվի Որոշմամբ հաստատված՝ Հայաստանի Հանրապետությունում փախստական ճանաչված անձանց բնակարանային ապահովության ծրագրի իրականացման շարունակականությունը։ 
    4․ Նախագծի մշակման գործընթացում ներգրավված ինստիտուտները և անձինք․
    Նախագիծը մշակվել է ՀՀ ՆԳՆ Միգրացիայի և քաղաքացիության ծառայության կողմից։ 
    5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին․ 
    Նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում: 
    6. Կապը ռազմավարական փաստաթղթերի հետ.
    Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ․
    Նախագիծը բխում է ՀՀ Կառավարության 2021թ. օգոստոսի 18-ի N 1363-Ա որոշման հավելվածով հաստատված ՀՀ կառավարության 2021-2026թթ ծրագրի 4.2 բաժնի 6-րդ կետից, որի համաձայն կառավարության առաջնահերթություններից է ՀՀ-ում ապաստան հայցող օտարերկրյա քաղաքացիների և քաղաքացիություն չունեցող անձանց ընդունման մեխանիզմների կատարելագործումը: Այդ  համատեքստում մշակվելու է «Փախստականների և ապաստանի մասին» ՀՀ օրենքում փոփոխություններ և լրացումներ կատարելու մասին» ՀՀ օրենքի նախագիծ, որում հստակ ամրագրվելու են ՀՀ-ում փախստական ճանաչված և ապաստան ստացած անձանց ինտեգրման նպատակով պետության կողմից իրականացվելիք միջոցառումները, այդ թվում ժամանակավոր կացարանով ապահովելու նպատակով ֆինանսական միջոցների տրամադրումը։

ՀՀ ՆԵՐՔԻՆ ԳՈՐԾԵՐԻ ՆԱԽԱՐԱՐՈՒԹՅՈՒՆ


